
Потпретсетале на Владата Ставревски, Министре Ивановски, Заменик Министре 

Спиро Ристовски, Директорке Јовановска, почитувани гости, членови на деловната 

заедница, ви благодарам за поканата да ви се обратам на овој ден. 

   

Соединетите Американски Држави и Македонија имаат односи на длабока 

соработка која вклучува сеопфатни програми за помош преку УСАИД и други 

владини агенции на САД.  Работиме задно со македонските владини, деловни и 

невладини организации на полето на градење на капацитет и 

институционализирање и спроведување на реформи кои ќе го подобрат животот на 

граѓаните на Република Македонија.  Од осамостојувањето на Македонија во 1991 

год. , ние ги поддржувавме напорите за спроведување на цврсти реформи кои ќе и 

помогнат на земјата во постигнувањето на нејзината цел за евроатланска 

интеграција.  Како што можеби сте ме слушнале со гордост да кажам многу пати за 

време на првите два месеци од мојот престој тука, Македонија нема подобар 

пријател или појак партнер од Соединетите Држави.   

 

Еден од клучните предизвици за Македонија е стимулацијата на економскиот 

развој и реформата на пазарот на трудот.  Преку проектите на УСАИД, се 

фокусираме на развој на конкурентна работна сила на Македонија  и флексибилен 

пазар на трудот.  Во соработка со владини и невладини тела, работиме на 

спроведување на реформи во релевантното законодавство, градење на врски помеѓу 

академските институции и деловната заедница, поттикнување на реформи во 

образованието и спроведување на стажирање и доживотни образовни програми.   

 

Клучен заеднички елемент на поголемиот дел од овие активности е промовирањето 

и употребата на модерната технологија, особено информатичката и 

комуникациската технологија или ИКТ.  Ја воведовме во училишта како алатка за 

учење со голем потенцијал, и ја поттикнавме нејзината употреба од страна на 

општините заради засилување на владината одговорност и за промовирање на 

ефикасност и транспарентност во интеракцијата со граѓаните и деловната заедница.  

УСАИД е среќен што има посветен партнер во Македонската Влада во овие напори 

да се зголеми употребата на информатичката и комуникациската технологија во 

многу сегменти на општеството,и јас ги поздравувам нивните напори.  

 

ИКТ носи ефикасност и транспарентност и на пазарот на трудот.  Преку проектот 

Е-Влада на УСАИД, успешно спроведовме електронски систем за ангажирање на 

држави службеници кој во моментов се употребува од 90% од подносителите на 

барање.  Слично, Активноста за подобрување на деловното опкружување на 

УСАИД изгради веб страна преку која се овозможува остварување на контакти 

помеѓу оние кои бараат работа и потенцијалните работодавци.  Минатата недела, 

нашиот Проект за конкурентност воведе интернет алатка која ќе ги поврзува 

студентите кои бараат можности за стажирање и работа со заинтересираните 

компании.  Сите овие напори, со употребата на информатичката технологија, се 



насочени кон создавање на процеси кои ќе заштедат време и пари и истовремено ќе 

ја развијат  работната средина.  

 

Денеска, задоволство ми е да ви се придружам во промовирањето на уште една 

апликација на е-Влада која ќе го подобри пазарот на трудот: системот за 

електронса регистрација на работен однос.  Ова е најскорешното решение кое е 

развиено во тесна соработка помеѓу проектот за е-Влада и Владата на Македонија. 

 

Системот ќе им овозможи на сите компании во Македонија електонски да ги 

регистрираат новите вработени или да ги одјават од регистарот вработените кои си 

заминуваат, без да мораат да ги напуштат своите канцеларии.  Ова ќе им биде од 

особена корист на компаниите кои имаат постојат обрт на работници, на пример, 

компаниите кои вработуваат сезонски работници или кои нудат услуги за 

вработување.  На компаниите ќе им биде потребен дигитален сертификат за да 

можат да добијат пристап до системот, но инвестицијата ќе биде исплатива во 

однос на заштедата на пари и време.   

 

Горд сум што помошта на САД во Македонија уште еднаш продонесе кон 

подобрувањето на деловната средина во Македонија на многу опиплив начин. Ги 

делиме истите цели за зголемување на инвестициите и стимулирање на развој и 

создавање на работни места. Македонија постигна  реален напредок во 

развивањето на пазар кој ќе биде привлечен за инвеститорите , но предизвици сè 

уште постојат.  

 

Патувањето кое го остварив со вашиот Премиер и Потпретседателот на Владата 

придонесе инвеститорите да дознаат за можностите кои се достапни во 

Македонија, но постојаните напори за подобрување на транспарентноста и 

развивање на независно судство ќе биде она што ќе ги донесе да инвестираат тука.  

Тоа ќе помогне и сите деловни дејности во Македонија да се натпреваруваат на 

исто ниво и да се зголеми бројот на можности достапни за сите граѓани на 

Македонија.  

 

Соединетите Држави се радуваат на непрекинато партнерство со Македонија на 

полето на овие реформи во нашата понатамошна поддшка на напорите на 

Македонија за развивање на демократска, мултиетничка и напредна Македонија.  

 

Би сакал да и се заблагодарам на Владата на Македонија за одлучноста која ја 

покажа во понатамошно развивање на условите за деловно работење преку 

обезбедување на сте неопходни ресурси и правна поддршка за овој проект и да ги 

пофалам Агенцијата за вработување и Министерството за труд и социјална 

политика за нивната конструктивна работа со нас.   

 

Ви благодарам. 

 

 


